
PUTRAJAYA, 13 Dis-- Hari Bertemu Pelanggan Lembaga Hasil Dalam Negeri Malaysia (LHDN) akan diadakan pada setiap Rabu bermula 8 Januari tahun
depan, kata Menteri Kewangan Lim Guan Eng.

Lim berkata, Hari Bertemu Pelanggan itu akan diadakan di Kaunter Setempat Tingkat 1, Blok 8A, Jalan Tuanku Abdul Halim, Kuala Lumpur bermula 8
pagi hingga 5 petang.

Menurutnya, pegawai kanan Kementerian Kewangan dan LHDN akan bekerjasama dalam program itu bagi melangkaui formaliti dan sebagai inisiatif
bersama untuk memudahkan urusan pembayar cukai serta orang ramai berkaitan dengan isu cukai langsung.

"Semua pembayar cukai yang mempunyai masalah atau aduan berkaitan dengan LHDN diminta menghadiri hari bertemu pelanggan berkenaan,”
katanya dalam satu kenyataan hari ini.

Lim berkata program sinergi itu dianjurkan sebagai platform tambahan untuk mendekatkan para pelanggan terutamanya pembayar cukai dengan
Kementerian Kewangan dan LHDN disamping dapat memperkenalkan produk perkhidmatan terbaharu kementerian dan agensi percukaian itu.

Orang ramai termasuk pembayar cukai, ejen cukai, badan profesional, para akauntan dan orang awam dialu-alukan hadir ke program berkenaan,
katanya.

